
Gabungan menuntut pilihan raya bersih dan adil, BERSIH, tetap akan meneruskan perhimpunan duduk
bantah esok, tetapi akan mematuhi perintah mahkamah melarang mereka berkumpul di Dataran
Merdeka.

"Kita tidak akan langgar perintah itu ... Kita akan berkumpul di tempat-tempat perhimpunan yang tidak
disebut dalam perintah itu (melarang kumpulan dan orang awam), dan bergerak sehampir mungkin ke
Dataran," kata pengerusi bersamanya, Datuk S Ambiga dalam satu sidang akhbar hari ini.

Perintah mahkamah itu diserahkan kepada Ambiga pada jam 12.08 tengahari ini, melarang beliau,
kumpulan dan orang awam daripada Dataran Mereka.

Perintah itu dikeluarkan oleh Majistret Zaki Asyraf Zubir dari mahkamah majistret Kuala Lumpur. Perintah

itu dipohon oleh Ketua Polis Daerah Dang Wangi.

